       Дзескыдінысь петӧм йӧзлы да налы, кодъясӧс мыждывлісны йӧз котырысь торйӧдтӧг, реабилитируйтан ӧтувъя система лӧсьӧдӧм лоис шӧр темаяс пиысь ӧтиӧн Коми Республикаса Юралысьӧс вежысь Константин Ромаданов веськӧдлӧм улын мунысь совещание вылын. 

      Совещание дырйи  сёрнитісны «Коми Республикаын  правопӧрадок да общественнӧй безопасносьтӧн могмӧдӧм (2012-2014 вояс)» дінмуса уджтас збыльмӧдӧм серти Коми Республикаса Веськӧдлан котырлӧн да Мыж вештан федеральнӧй службаса медшӧр веськӧдланінлӧн ӧтувъя мероприятиеяс збыльмӧдӧмын медводдза кывкӧртӧдъяс йылысь.

        Ӧнія кадӧ дзескыдінысь петысьяслы реабилитируйтан мероприятиеяс лыдӧ пырӧ тайӧ йӧзлы удж корсьӧмын отсӧг сетӧм. Сідзжӧ кутасны зільны сы вылын, медым  корсьны удж  Сыктывкарса да Ухтаса организацияясын налы, кодъясӧс накажитӧмаӧсь мыж вештан уджӧн. Нуӧдсьӧ удж вылыс тшупӧда да шӧр тшупӧда  уджсикасӧ велӧдан учреждениеяскӧд дзескыдінын пукалысьясӧс заочнӧя да дистанционнӧя велӧдӧм кузя. Коми Республикаын Россияса ГУФСИН кырымаліс Сыктывкарса канму университеткӧд да Коми педагогическӧй канму институткӧд ӧтувъя удж йылысь артмӧдчӧм. Велӧдчыны кӧсйысисны нин  67 морт.

      Меставывса асвеськӧдлан органъяскӧд нуӧдӧны удж сы серти, медым лӧсьӧдны сёрнитӧм вылӧ жыръяс: Коми Республикаын Россияса ГУФСИН учреждениеясын сувтӧдӧма нин дзескыдінын пукалысьяслы 14 видеотерминал  да 2 видеотерминал Сыктывкарын да Ухтаын налӧн рӧдвужлы да матысса йӧзлы.

      Совещание дырйи сідзжӧ вӧлі пасйӧма, мый ӧнія кадӧ видлавсьӧ позянлун вӧчны Коми Республикаын  дзескыдінысь петысьяслы да  йӧз котырысь торйӧдтӧг мыждывлӧм йӧзлы реабилитируйтан торъя учреждение. Коми Республикаын Россияса ГУФСИН учреждениеясын мониторинг нуӧдӧм кывкӧртӧдъяс серти эм коланлун татшӧм гражданалы лӧсьӧдны 250 гӧгӧр ин. Ӧні видлалӧны татшӧм удж котыртӧм кузя вӧзйӧмъяс.

